
Prot. n. 53922/18 CA 
N 
Reductionis ecclesiae W seu V 
in usum profanum 
(D.nus X et alii – Congregatio 
pro Clericis) 
 

DECRETUM 
 
    Die 23 ianuarii 2016 Exc.mus 
Episcopus N reductionem eccle-
siae antea V et dein W dicatae 
in usum profanum decrevit. 
Quo decreto rite impugnato 
Congregatio recursum hierar-
chicum die 25 augusti 2016 ac-
cepit et decretum Recurrentibus 
favens emanavit. 
 

     * The Latin text of  this decree together with the unofficial English translation 
prepared by William L. Daniel are printed with the permission of  the Supreme Tri-
bunal of  the Apostolic Signatura.

    Auditis sive consilio paroeciali 
de rebus oeconomicis sive con-
silio pastorali paroeciali parochus 
die 14 septembris 2016 ab 
Exc.mo Episcopo N denuo re-
ductionem ecclesiae in usum 
profanum petiit. 
    Obtentis diebus 15 septembris 
2016 et 18 maii 2017 votis reduc-
tioni faventibus Consilii presby-
teralis, Exc.mus Episcopus die 16 
iunii 2017 denuo clausuram ec-
clesiae et reductionem in usum 
profanum decrevit. 
 
    Die 26 iunii 2017 D.nus Q, 
Praeses consociationis civilis “V 
Church Preservation Society”, 
obtentis mandatis a nonnullis 
paroecianis, remonstrationem in-
terposuit et, recepta responsione 
negativa Exc.mi Episcopi, die 7 
augusti 2017 recursum hierarchi-
cum ad Congregationem pro 
Clericis interposuit, quem Con-
gregatio die 13 iulii 2018 reiecit. 
 
    Nulla responsione ad peti-
tionem novae audientiae diei 2 
augusti 2018 recepta, D.nus Q lit-
teris diei 18 septembris 2018 ad 
H.S.T. provocavit. 
 
    De recursu adversus reduc-
tionem ecclesiae W in usum pro-
fanum rite disceptato inter 
Cl.mos partium Patronos et 

Rev.dum Promotorem iustitiae 
deputatum, 
 
 

SUPREMUM SIGNATURAE 
APOSTOLICAE TRIBUNAL 

 
 
    Praemisso quod: 
    - Recepto decreto Congrega-
tionis pro Clericis recursum ad-
versus reductionem ecclesiae in 
usum profanum diei 23 ianuarii 
2016 accipiente, Exc.mus Episco-
pus proceduram reductionis ec-
clesiae in usum profanum iterum 
inchoavit; 
 
    - Congregatio recursum adver-
sus alterum decretum Exc.mi 
Episcopi diei 16 iunii 2017 de-
creto impugnato reiecit. 
 
 
    Ad assertas violationes legis in 
procedendo quod attinet, consi-
derato quod: 
    - Nec ipse D.nus X nec ceteri 
Recurrentes probant se ius acqui-
situm, de quo in can. 1222, § 2, 
in ecclesiam W vindicare posse; 
 
 
    - Consilium presbyterale iuxta 
minutas in disceptatione cum 
subsequenti votatione die 15 sep-
tembris 2016 peracta, inter cetera 
documenta, etiam “The Funding 

Plan outlined by the V Preserva-
tion Society” prae oculis habuit; 
 
    - Praehabitis colloquiis inter 
D.num X et Rev.dum Parochum, 
idem Consilium in sessione diei 
18 maii 2017 iterum unanimiter 
votum reductioni ecclesiae in 
usum profanum favens tulit; 
 
    - Die 22 maii 2017 a D.no X 
exhibito novo v.d. Business plan 
scilicet ante decisionem Exc.mi 
Episcopi peractam, tertium 
votum consultivum Consilii pres-
byteralis non exquisivit. 
 
 
    Ad assertas violationes legis in 
decernendo quod attinet, prae-
misso quod: 
 
    - Paroecia R, in cuius domi-
nium ecclesia tempore reductio-
nis in usum profanum versatur, 
die 30 iunii 2017 debito 639,245 $ 
gravata erat; 
    - Praefata cessio possessionis 
ope contractus v.d. long-term lease 
vel proprietatis ope donationis, 
ab Exc.mo Episcopo concedi non 
potuisset nisi servatis sollemnita-
tibus, de quibus in cann. 1291-
1295; 
    - Cessio usus gratuiti vel pro-
prietatis Consociationi, v.d. V 
Church Preservation Society, tan-

tum iure civili erectae, ad obti-
nendas contributiones v.d. L 
Foundation, indolem aedis sacrae 
in discrimen vocavisset; 
 
    - Cessio ad consociationem ci-
vilem reductionem ecclesiae in 
usum profanum requisivisset, 
quamquam Recurrentes promi-
serunt eam utpote “sacred space” 
considerare velle; 
     - Tantum in spe, sed non in re 
exstant ceterae promissiones Re-
currentium, nempe mutuum 
400.000 $ a fundatione v.d. L Foun-
dation petitum, sed nondum con-
cessum; 
    - Nec legitimitatem impugnati 
decreti Congregationis inficere 
possunt propositiones recentiores 
solutionis refectionis ecclesiae vel 
agnitionis consociationis privatae 
ex parte Exc.mi Episcopi, quia 
tempore emanationis decreti im-
pugnati Congregationis nondum 
notae erant, sed a Recurrentibus 
tantummodo in petitione novae 
audientiae penes Congregatio-
nem die 2 augusti 2018 exhibitae 
sunt; 
 
    - Nec considerari potest pecu-
nia inde ab anno 2013 pro ex-
structione novae aulae paroecialis 
collecta, quia sine consensu offe-
rentium aliis finibus destinari non 
potest; 

    Cum proinde saltem una 
causa gravis pro reductione ec-
clesiae W in usum profanum non 
sordidum satis probata sit; 
    Seposita quaestione de legiti-
mitatione activa D.ni X domici-
lium extra paroeciam, ad quam 
ecclesia W pertinet, retinentis; 
 
    Praetermissis aliis forte ani-
madvertendis; 
 
    Viso art. 83, § 1 H.S.T. Legis 
propriae; 
    Re sedulo examini subiecta in 
Congressu, die 30 octobris 2019 
coram infrascripto Praefecto ha-
bito, 
 

decrevit: 
Recursum contra decretum 
a Congregatione pro Clericis 
die 13 iulii 2018 latum non 
esse admittendum et facto 
non admitti ad disceptatio-
nem coram Em.mis et 
Exc.mis H.S.T. Iudicibus, 
quippe qui manifeste quovis 
caret fundamento. 

 
 
 
    Pro expensis processualibus 
retinetur cautio in arca H.S.T. de-
posita. Partes suo quaeque Cl.mo 
Patrono congruum solvant ho-
norarium. 

    Et notificetur omnibus quo-
rum interest, ad omnes iuris ef-
fectus. 
 
    Datum Romae, e sede Su-
premi Signaturae Apostolicae Tri-
bunalis, die 30 octobris 2019. 
 
 

Dominicus Card. MAMBERTI  
Praefectus 

 
 Iosephus SCIACCA  

Secretarius 

